Dechrau cerdd o hanes un Daniel Phillips o Gornwal yr hwn a laddodd wraig feichiog a geneth bedair oed am ofyn cerdod, a’r modd y gwnaeth ef amdano ei hun, i’w chanu ar Leave Land y Ffordd Fyrraf.

1.

Pob dyn bydol deddfol doeth sy’n perchen cyfoeth, cofiwch,

Clywch fi yn adrodd ger eich bron yr ystori hon, ystyriwch;

Fe fu’n ddiweddar mewn rhyw fan o Frydain anhyfrydwch.

2.

Yng Nghornwal dirion wiwlon wawr roedd gwladwr mawr goludog,

Un Daniel Phillips, dweda-i ar goedd, a’i rinwedd oedd ariannog;

Gan hwn pan wele fo ddyn gwan roedd geirie anhrugarog.

3.

O flaen y drws mewn cyflwr gwan dôi gwreigan fechan feichiog

Ac yn ei chalyn yn ddi-feth un eneth yn newynog

Gan ofyn tamed yno ar frys i ŵr y llys lluosog.

4.

Er bod y gŵr yn byw yn ei fro a chanddo eiddo addas
Fe’i atebe yn wyllt ddi-rôl, y dyn daearol diras,

Na r(i fo i neb mewn gwlad na phlwy’ un difyn mwy na Deifas.

5.

Y hithe grefodd arno ar dwyn am wrando ar gŵyn ei geneth

Gan gredu y bydde yn hynny o le yn well na’i eirie a’i areth;

Er maint ei newyn yno ar led cadd fynd heb damed ymeth.

6.

Ond wrth ymadel (’r gŵr croes yn ddrwg ei noes mewn eisie,
Gan gymaint oedd ei gwaedd a’i chri, on’d manwl y dymune

Mai “Newyn a ddelo trwy fawr frad fel teithiwr arnat tithe”.

7.

Pan glybu hwnnw yn chwerw chwith hi yn rhoddi melltith iddo

Yno roedd ei wawr a’i wedd, iaith rwyddedd, yn cythruddo;

Trwy alw’r cŵn i hynny o fan fe anhose ei hunan honno.

8.

A’r rhain a wnâi ddychryndod beth i’r wraig a’i geneth geinwen;

Er hyn fe’i cadwodd Duw hi er lles er maint ei fales filen

Fel cadwed Daniel ar ei hynt rhag llewod gynt yn llawen.

9.

Enynne’r gŵr mewn cynnwr’ caeth, yn llidiog aeth o’u lledol,

Fe gure’r wraig yn gyntaf peth a’r eneth yn erwinol

A’u gado ar lawr yn hyn o fan, hen fradwr anhyfrydol.

10.

Wrth ddwad adre’ yn ddiymdroi mewn dichell o’u bradychu

Cyfarfu â gŵr rhagorol gwych oedd ynte yn chwennych hynny;

Fe wydde pob rhyw Gristion call mai Mab y Fall oedd felly.

11.

Fe ddwede’r Cythrel wrtho fo, “Ti gei dy foddio’n fuddiol

Am fyned at y wreigan wan a’i geneth annigonol;

Os byddi siŵr o ladd y ddwy cei’r dyddie yn fwy dedwyddol.

12.

Ti gei yn y byd bob ennyd awr ddiogelwch mawr a golud

A phawb yn rhoi hyd at dy fedd anrhydedd hafedd hefyd

Ond gwneuthur diben rhain ar frys, arswydus boenus benyd”.

13.

Yno atebe’r gŵr tan go’ gan brudd arswydo’n sydyn,

“Mae arna-i ofn fod hynny yn weithred gre’, na bydd ond dechre dychryn

Os aiff yr enaid yn ddi-feth i farnedigeth dygyn”.

14.

“Cofio am hwnnw fyth ni raid, nid ydy enaid unig

Yn ddim ond rhyw ddychymyg pur, gwag leisie gwŷr eglwysig;

Nid oes gan rhain ond rheswm sâl a dadal ddarfodedig”.

15.

Ac yno’r gŵr anweddol wawr mewn lludded mawr a’u lladde

Am iddo wrando geirie’r Fall, a gwaed yn gall a golle,

A ’nhwythe yn galw’n arw eu noes wrth sengyd ar loes ange.

16.

Yr oedd y wraig a’i chowled wen yn gelen yn y golwg

A’r eneth fechan gadd ei lladd lle bu yr ymladd amlwg;

Tri o gyrff oedd yno ar lawr trwy’r gelyn mawr ei gilwg.

17.

Ar (l dibennu’r rhain o’r byd cadd flinder ennyd yno,

Ysbrydion rheini yn wael eu graen a ddoen’ o’i flaen i’w flino;

Nid oedd dim heddwch yn ei ran ond bythol anobeithio.

18.

I ba fan bynnag ar yr âi y rhain a g(i’n gwmpeini,

O’i flaen yn wastad nos a dydd doen’ beunydd ato i’w boeni;

Am anhrugaredd yno yr oedd eu gwaed ar goedd yn gweiddi.

19.

Fe âi drachefen at y gŵr, hwn oedd ei hwyliwr heleth

I’w rhoi nhw yn ddicllon, greulon gri, yn filen i farwoleth,

I geisio ei gyngor trwy fawr wg i’w gyrru o’i olwg eilweth.

20.

Ac yno dwede’r Cythrel taer, hwn ydoedd aer drygioni,
[ ]eisiwr pob rhyw dwyll a brad, gelynion gwlad goleuni,

“Gwna ddiben toc i ti dy hun, ni chei di, ’r dyn, mo’r daioni”.

21.

Am hynny yn siŵr y gŵr ar gais am fod yn fawrdrais fwrdriwr

Ymgrogi a wnaeth a mynd o’r byd [ ]wn penyd tan law’r poenwr;

Hwn ydoedd un o’r gwŷr di-ras neu frodyr Suddas fradwr.

22.

A hwnnw gafodd ddiben hyll, un arw ei ddull oddi allan,

Am werthu’r nefoedd a’i holl ras a mynd yn was i Satan

Lle caiff o ddiodde’ cur i’w ran heb wynfyd tan ei boenfan.

23.

Cymerwn siampal bod ac un, roedd hwn yn ddyn anraslon,

Ac na fyddwn mewn modd swrth ry lidiog wrth dylodion

Ond gwrando, bawb, ar fyr o dro ar grio ac wylo’r gwaelion.

24.

Ond gwyn ei fyd ystyriol frawd a wêl dylawd mewn eisie

A gwneud elusen i bob rhyw, mi deliff Duw iddo ynte;

O flaen yr Arglwydd hwnnw fydd ddihangol yn nydd ange.

25.

Gwrthnebwch Satan ym mhob lle, i ffwrdd o’r rhwyde rhedwch,

Rhowch eich gweddi ar Iesu gwyn, holl fagle’r gelyn gwyliwch

Rhag ichwi fyned yn ei ran a diodde’ annedwyddwch.

26.

Gochelwch adel neb trwy eich oes yn ddrwg ei noes mewn eisie,

Rhowch ran yn rhwydd i’r gwan a’r sâl, a Christ a dâl i chwithe;

Wrth hynny y cewch chwi’r nefoedd glir iawn adeg i’r eneidie.

Dechrau Cerdd ohanes un danniel phylips o Gornwal yr hwn a laddodd wraig feichiog a geneth 4 oud am ofyn cerdod ar modd y gwnaeth ef am dano i hyn iw chanu a Levy Land y ffordd fyraf.

1.

Pob dyn bydol deddfol douth su’n perchen cyfouth cofiwch,

Clowch fi yn adrodd ger ich bron,

Yr ystori hon ystyriwch,

Fe fu’n ddiwddar mwn rhuw fan o frydain anhyfrydwch,

2.

Ynghornwal dirion wiw lon wawr roudd gwladwr mawr goludog,

Un daniel ffylips deuda i ar goudd,

Ai rinwedd oedd arianog,

Gun hwn pan wele fo ddyn gwan roedd geirie anrhugarog.

3.

Oflaun ydrws mewn cyflwr gwan dou gwreigan fechan feichiog,

Ag yn i chalun ynddi feth,

Un eneth yn newnog,

Gan ofyn tamed yno ar frys i wr y llys lluosog,

4.

Er bod y gwr yn buw yn i fro a chynddo euddo addas,

Fe ai atebe yn wullt ddi Rôl,

Y dyn daiarol diras,

Na rou fo i neb mewn gwlâd na fflwu un difin mwu na difas.

5.

Y hithe grefodd arno ar dwun am wrando ar gwun i geneth

Gan gredu y bydde yn hynu o le

Yn well nai eirie ai areth,

Er maint i newun yno ar lêd cadd fynd heb damed ymeth.

6.

Ond wrth y madel ar gwr crous yn ddrwg i nous mewn eisie,

Gan gymaint oudd i gwaudd ai chri,

Ond manwl i dymune,

Mae newun a ddelo trwu fawr frâd fel teithiwr arnat tithe.

7.

Pan glybu hwnw yn chwerw chwith hi’n rhoddi melltith iddo,

yno yr oedd i wawr ai wedd,

Iaith rw uddedd yn cythruddo,

Trwu alw’r cwn i hynu o fan fe anhose i hynan hono,

8.

A rhain a wnau ddychryndod beth ir wraig ai geneth geinwen,

Er hyn fe i cadwodd Duw hi er lles,

Er maint i fales filen,

Fel cadwed Daniel ar ei rhynt rhag lleuod gynt yn llawen,

9.

Myno’r gwr mewn cynwr cauth yn llidig aeth oi aedol,

Fe gure’r wraig yn gyntaf peth,

Ar eneth yn arwinol,

Ai gado ar lawr yn hyn o fan hen fradwr anhyfrydol.

10.

Wrth ddowad adre yn ddi ymdroi mewn dichell oi bradychu

Cyfarfu a gwr rhagorol gwuch,

Oedd ynte yn chwenych hynu,

Fe wudde bob rhuw Gristion call mae mab y fall oudd fellu.

11.

Fe ddweude’r cythrel wrtho fo ti gei dy foddio yn fuddiol,

Am fyned at y wreigan wan,

Ai geneth anigonol,

Os byddi siwr o lâdd y ddwu cei’r dyddie yn fwn dedwddol.

12.

Ti gei yn y byd bob enud awr ddiogelwch mawr a golud,

A phawb yn rhoi hud at dy fedd,

Anrhydedd hafedd hefud,

Ond gwneuthur diben rhain ar frys arswudus boenus benyd.

13.

Yno atebe’r gwr tan go gan brudd arswudo’n sydun

Mae arna i ofn fod hynu’n weithred gre,

Na bydd ond dechre dychryn,

Os eiph yr enaid yn ddi feth i farnedigeth dygyn,

14.

Cofio am hwnw fyth ni raid nid ydi enaid inig

Ddim ond rhuw ddychymig pur,

Gwag leisiau gwur Eglwisig,

Nid ons gan rhain ond rheswm sâl a dadal ddarfodedig.

15.

Ag yno r gwr anweddol wawr mewn lludded mawr ai lladde

Am iddo wrando geirie’r fall,

A gwaud yn gall a golle,

A nhwthe yn galw yn arw i nous wrth sengud ar lous ange.

16.

Yr oedd ywraig ai chowlad wen yn gelen yn y golwg

Ar eneth fechan a gadd i lladd,

Lle bu yr ymlaidd amlwg,

Tri o gwrph oudd yno ar lawr Trwu’r gelyn mawr i gilwg.

17.

Ar ol dibenu’r hain or byd cadd flinder enud yno,

Ysbrydion rheini yn waul i graun,

A ddoun ei flaun iw flino,

Nid oudd dim heddwch yn i ran ond bythol anobeithio.

18.

I ba fan bynag ar yr au y rhain a gaun gwmpeini,

Oi flaun yn wastad nôs a dydd,

Doun beunudd ato iw boini,

Am anrhugaredd yno yr oudd i gwaud ar goudd yn gweiddi.

19.

Fe au drachefen at y gwr hwn oudd i hwiliwr heleth,

[ ] rhoi nhw yn ddi ollon greulon gri,

Yn filen i farwoleth,

I geisio i gyngor trwu fawr wg iw gyru oi olwg eilweth.

20.

Ag yno deude r cythrel taur hwn ydoudd aur drygioni,

[ ]eisiwr pob rhuw dwull a brad,

[ ] ynion gwlad goleini,

[ ] na ddiben tocc iti dy hun ni cheid ir dyn mor daioni.

21.

Am hynu yn siwr y gwr ar gais am fod yn fawr drais fwrdriwr

[ ]mgrogi a wnauth a mynd or byd

[ ]wn penyd tan Law’r pounwr,

Hwn ydoudd un or gwur di râs ne frodur suddas fradwr.

22.

A hwnw gafodd ddiben hull un arw i ddull oddi allan,

Am werthu’r nefoudd ai holl râs,

A mynd yn wâs ’r Sattan,

Lle ceiff o ddiodde cur iw ran heb wnfud tan i bounfan.

23.

Cymerwn siampal bod ag un roudd hwn yn ddyn anraslon,

Ag na fyddwn mewn modd swrth,

Ru lidiog wrth dylodion,

Ond gwrando bawb ar fur o dro ar grio ag wulo’r gwaelion.

24.

Ond gwun i fyd ystyriol frawd a wel dylawd mewn eisie,

A gwneud elusen i bob Rhuw,

Mi deliph Duw i ddo ynte,

O flaun yr Arglwydd hwnw fydd ddiengol ynydd ange.

25.

Gwrthnebwch Sattan ymhob lle i ffwrdd or rhwude rhedwch,

Rhowch ich gweddi ar Jesu gwyn,

Holl fagle’r gelyn gwiliwch,

Rhag i chwi fyned yn i ran a diodde anedwddwch.

26.

Gochelwch adel neb trwuch ous yn ddrwg i nous mewn eisie,

Rhowch ran yn rhwydd i’r gwan ar sâl,

A Christ a dal i chwithe,

Wrth hynu y cewch ir nefoudd glir Jawn adeg ir eneidie.

Hugh Jones llangwm ai Cant

Teitl yr wynebddalen

Yn Ail. Hanes un Daniel Phylips gwr golydog oedd yngornwel yn ddiwedder hon sydd datgen fel ag y daeth gwraig feichiog a geneth beder blwydd oed at ei ddrws i geisio eluseni ganddo ag ynte yn ei llabyddi nhw o fewn ychydig i farwoleth ag yn ei gadel felly ag yn mynd adref ar cythraul yn i gyfarfod o ar y ffordd iw berswaidio fo i orffen ei lladd nhw, ei hysbrydion nhw yn dwed iw flino ynte drwy wall y cythrel yn gwneyd am dano ei hyn a droed o Saesoneg i gymraeg er rhybydd ir cymru ar lef land fer.

Y testun

Argraffwyd yn yr Amwythig tros Evan Ellis. Nid oes dyddiad ar yr wynebddalen ond daeargryn Lisbon (1755) yw testun y faled gyntaf o waith Gwilym ab Dewi yn y llyfryn.

